Nafarroako Parlamentuko Mahaiak, 2016ko apirilaren 18an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Óscar Arizcuren Pola jaunak aurkeztutako galdera, Nafarroako Gobernuaren Bruselako Ordezkaritzaren web orriari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko apirilaren 18an

Lehendakaria: Ainhoa Aznárez Igarza

GALDERAREN TESTUA

Unión del Pueblo Navarro (UPN) parlamentu-taldeari atxikita dagoen eta Nafarroako Gorteetako kide den Óscar Arizcuren Pola jaunak, Legebiltzarreko Erregelamenduko 188. artikuluan eta hurrengoetan ezarritakoaren babesean, honako galdera hau aurkezten du, Nafarroako Gobernuak idatziz erantzun diezaion:

Ordezkaritzaren web orrian EIES-Europari buruzko Informazioaren Euskal Sarearen berri ematen da. Haren web orrian irakur daitekeenez, EIES “Euskal Autonomia Erkidegoaren esparruan” Europako informazioari buruz erabilgarri dauden bitartekoak optimizatzeko sortu zen, eta helburu du, batetik, informazio hori “Euskadiko herritarrei eta erakunde publiko eta pribatuei ahalik eta modu azkarrenean eta osatuenean ematea”, eta bestetik, euskal erakundeenak eta organismoenak diren informazio- eta dibulgazio-eginkizunetan koordinazio handiagoa lortzea.

– Zer dela-eta ematen da horren berri, zer esparruri dagokion ikusita? Zer irizpide baliatu dira hori bezalako estekak argitaratzeko?

Iruñean, 2016ko apirilaren 8an

Foru parlamentaria: Óscar Arizcuren Pola

